N
Universitat de Girona

Biblioteca
(S——

(1257) 1258, febrer, 8

Arnau Ferrer de Terrades, de Vilaroja, i la seva esposa Ermessenda, venen a Pere de
Segalars, de Sant Gregori, una feixa situada a Sant Gregori que es té pel monestir de
Sant Daniel, pel preu de 65 sous barcelonesos.

ASD nam. 178, perg. orig., 175 x 235 mm.

Sit notum cunctis quod ego Arnallus Ferrarius de Terrades de Uillarubea et uxor mea
Ermessendis, per nos et per omnes nostros presentes et futuros, uendimus tibi Petro de
Segelars de parrochia Sancti Gregorii et tuis et cui uolueris in perpetuum totam illam
nostram fexiam terre quam habemus in plano de Segelars in parrochia Sancti Gregorii
gue tenetur per monasterium Sancti Danielis, que affrontat ab oriente in fexia Ferrarii
de Segelars, a meridie in tuo honore, ab accidente in carraria publica, a circio in honore
Petri de Clarano. Predictam quidem fexiam cum exitibus et ingressibus et pertinenciis et
tenedonibus et melioramentis ibi factis et faciendis et cum omni sua proprietate et
integritate et cum omnibus aliis in se habentibus sibique qualicumque modo
pertinentibus, tibi et tuis in perpetuum uendimus et tradimus precio .LXV. solidorum
barchinonensium, de quibus recognoscimus nos a te bene esse paccatos, renunciando
excepcioni non numerate peccunie, et si amplius ualet dicta uendicio dicto precio uel
ualebit, totum gratis et ex certa sciencia tibi et tuis donamus donacione inter uiuos,
renunciando expresse auxilio et benefficio illius legis qua deceptis ultra dimidiam iusti
predi succurritur, et etiam excepcioni doli et metus et accioni in factum et restitucioni in
integrum et omni alii iuri scripto et non scripto nobis et nostris competenti uel
competituro; et ideo predictam fexiam de nostro nostrorumgue iure, posse et dominio
trahimus et eicimus, eandem in tuum et quorum uolueris ius, posse et dominium libere
et quiete penitus transferendo, mitendo inde te in presenti in corporalem et uacuam
possessionem ad omnes tuas uoluntates et tuorum omni tempore ibi et inde faciendas,
saluo iure domini in omnibus, cui dabis de expletis fideliter tascham et braciaticum sine
aliquo retentu quod ibi uel inde non facimus; et conuenimus tibi et tuis per nos et nostros
predictam fexiam semper facere habere et tenere in pace et esse deffensores et garentes
contra cunctam uiuentem personam; uerumtamen si aliquis ibi aliquid tibi et tuis
tetigerit uel forifecerit siue emparauerit aut contradixerit siue questionem uel
demandam contra te uel tuos mouerit uel fecerit, nos ante ingressum litis statim
promitimus nos ante te et tuis ponere et honus et litem super nos et nostros recipere et
totam causam ad effectum ducere a litis principio usque in finem, et seruabimus inde te
et tuos indempnes cum nostris propriis expensis et missionibus, obligantes ad hec
guisque nostrum pro tato de euictione et de amni interesse nos et heredes nostros et
succesores et omnia nostra bona habita et habenda ubique, et iuramus super sancta
.nu.or Dei Euangelia corporaliter tacta quod dicta omnia semper rata et firma habeamus

et atendamus et compleamus et numquam contraueniamus iure aliquo siue causa. Et ego
Ermessendis renuncio Uelleyano senatusconsulto et iuri ypotheche quod habeo in bonis
uiri mei racione sponsalicii mei uel alio modo.

Actum est hoc .VII. idus februarii anno Domini .MCCL. septimo.

Signum Arnalli Ferrarii, sigtnum Ermessendis uxoris eius, qui hoc firmamus. Testes
huius rei sunt Bernardus de Rexacho de Sancto Gregori o et Berengarius de Oliueria de
Aquauiua. + Berengaria, Sancti Danielis abbatissa*.

(s. man.) Arnallus de Sancto Martina, qui hoc scripsit mandato Bernardi de Uicco, publici
Gerunde notarii. (s. man.) Raimundus de Caciano, terrens locum Bernardi de Uicco,
publici Gerunde notarii, subscribo.

Extret de: Marques, Josep M., ed. Col-leccié diplomatica de Sant Daniel de Girona (924-
1300). Barcelona: Fundacié Noguera, 1997. 372-373

